
XXIV.





ORANG TOERKI DAN ORANG RUS.




 Besoknja, setelah matahari haroe terbit, Mohamed Ali pacha soeda kaloearken segala tita pada balatentara jang maoe dimadjoeken di medan prang. Semoea soldadoe soeda bangoen di waktoe pagi sekail, dengen kiken dan kaloear dari masing-masing bangsalnja. Di dapoer soeda disedia kopi jang dikasi minoem pada soldadoe-soldadoe bersama roti dan sapotong daging kring. Koedakoeda toenggang dibawa ka solokan-solokan aken dikasi minoem ajer; soldadoe djaga dan patroli telah diganti baroe. Poen barisan bashi bozouk soeda berkoempoel di pasanggrahan dengen bawa barang-barang rampasan dan orang-orang tawanan prempoean-prerapoean moeda jang iaorang bawa dari doesoen-doesoen orang Christen, di mana iaorang berlakoe dengen soekanja sendiri, seperti djoega tiada ada larangan aken ganggoe'pada pendoedoek negri jang tiada berdosa satoe apa.

 Sasoeda lakar prang abis makan, kadengeranlah swara tamboer dan trompet, satoe tanda maoe dikoempoel semoea barisan jang moesli loeroet berprang. Di sana sini ada keliatan satoe officier atawa satoe soldadoe Circassie kasi lari koedanja boeat mendjalanken prenta; berbagi-bagi barisan ada berdiri pada tempatnja dengen rapi; bebrapa officier soeda kaloearken prenta dan bitjara de-

